
ВЕЙСЭ, БАШКА, ТЕШКС ВЕЛЬДЕ




САРАНСК 2001









РЕДКОЛЛЕГИЯСЬ:

Н.А. Агафонова, М.Д. Имайкина, М.В. Мосин, Д.В. Цыганкин,

В.П.Цыпкайкина; Т.Г. Гаврилова (отв. секретарь).

Валксонтень совасть малав 7000 стакалгавтозь, кавонзазь ды составной валт, конатнень ютксо, литературань валтнэде башка, вастовить кортавксоньгак. Невтеви валонть кортамо пельксэс кандовомазо, прявт лемтнень – ламонь числань суффиксэст, теема лемтнень – ютазь шкань 3-це чачонь вейкень числань суффиксэст.

Валксось алтави весенень, кить вечксызь эрзянь келенть, бажить сюпалгавтомо эсест кельвалост ды ули мелест тонадомс эрзякс видестэ сёрмадомо.

В словарь включено около 7000 сложных, парных слов, составных наименований, среди которых, кроме литературных слов, имеются и диалектные. Указывается принадлежность слова к определенной части речи, при существительных дается суффикс множественного числа, при глаголах – суффикс 3-го лица единственного числа прошедшего времени.

Словарь предназначен для всех, кто любит эрзянский язык, стремится обогатить свой словарный запас и научиться правильно писать.










ИКЕЛЬЦЕ ВАЛОСЬ

Эрзякс сёрмадомсто свал шкань стакачикс ашти вейсэндязь валонь сёрмадомась. (Вейсэндязь вал терминсэнть тесэ лемдевить: 1) стакалгавтозь валтнэ, 2) кавонзазь валтнэ, 3) составной валтнэ, эли лексикализовазь валсюлмавкстнэ). Стакачинть тувталозо, васняяк, ашти сеньсэ: те шкас парсте эзть муеве сеть алкуксонь ёнкстнэ, конатнень вельде явовить вейсэндязь валтнэ келень лия единицатнестэ (валсюлмавкстнэстэ, валмельгакс марто валтнэстэ ды лиясто – мейстэ).

«Вейсэ, башка, тешкс вельде» валксонтень совавтозь валтнэ явозь истя, кода мерить эрзякс видестэ сёрмадомань лувтне, конат печатазельть 1995 иестэ1. Теде башка ванновиця кевкстеманть топавтомасо покш лезэ кандсь «Эрзянь кель» тонавтнемапелесь.2 Тевс нолдазельть лияткак, сехте пек – научной од важодемат, конатнесэ кортамось моли вейсэндязь валтнэде.

Валтнэнь сёрмадомсто валксонь теицятне нежедсть 1995 иень лувтнень лангс ды ламосо топавтызь сынст вешемаст. Ялатеке зярыя тевсэ-арсемасо сынь явсть неть лувтнестэ ды ёвтасть лия, эсест, мель. Валксонь теицятне бажасть муеме вейсэндязь валонь сёрмадомань седе шожда лувт.

Содазь, эрзянь вейсэндязь валтнэ эсест сёрмадомаст коряс явовить нилев:

1)валт, конатнень пельксэст сёрмадовить вейсэ;

2)валт, конатнень пельксэст сёрмадовить башка;

3)валт, конатнень веенст пелькстнэ сёрмадовить вейсэ, лиятне башка;

4)валт, конатнень пельксэст сёрмадовить тешкс вельде. Валксонтень совавтозь валтнэ структураст коряс теить зярыя кужот:

1)кавто юронь валт; 2) колмо юронь валт; 3) ниле юронь валт.

Валтнэнь сёрмадомаст сюлмазь юртнэнь ламочист мартояк.

Кавто юронь валтнэнь сёрмадомаст

Кавто юронь валтнэнь пельксэст сёрмадовить вейсэ ды башка.

Вейсэ сёрмадовить истямо тувталонь улезь.

1.Бути васенце юрось – суффикстэме прявт лем (существительной). Невтемга:

	авакаль
	гуйкал
	калькуро
	наркедь
	равкев

	бабаловсо
	дигалопа
	лепекал
	овтолапа
	сокапенч

	ведьтол
	калава
	модамекш
	паксяёр
	толкель



1Мокшень кяльса сёрмадомань, корхтамань, пунктуациянь норматне. Эрзянь кельсэ сёрмадомань, кортамонь, пунктуациянь лувтне. – Саранск, 1995. – 32-35 с.

2Эрзянь кель. Морфемика, валонь теевема ды морфология. – Саранск, 2000. – 46-51 с.






2. Бути васенце пельксэсь ине/инь прилагательноесь. Невтемга:

	инеазор
	инеатя
	иневедь
	Инечи

	инязор
	инятя
	инелей
	Инешки



3. Бути васенце пельксэсь ве (ловома лемень смустьсэ), пеле, пель, пельс валтнэ. Невтемга:

	велув
	пелеве
	пельспанжадо

	вепекень
	пельашо
	пельсшумбра



4. Бути васенце валось -и /-ы суффиксэнть марто причастия. Невтемга:

	кирвитол
	налксикуракш
	педигуй

	нулныпиле
	палымода
	велиривезь



5.Бути поладовиця валъюртнэсэ ютась опрощениянь процесс. Невтемга:

пелькакенже, пелькаполда, пелькарашко валтнэнь васенце пельксэнть юрозо

пель-, конанень поладови -ка валонь теиця суффиксэсь. Маряви, ней те суффиксэсь юронть эйстэ а явови, секс пелька валось мельганзо молиця валтнэнь марто сёрмадови прок суффикстэме вал. Келень историядо наукась арси – кезэрень шкасто икеле, удало валтнэ явовсть кавто пелькска: ике- ды уда- – прявт лемень юрт; -ле, -ло – локативень суффикст. Неень шкань кельсэнть неть суффикстнэ а явовить юртнэнь эйстэ. Секс икеле, удало валтнэ, прок суффикстэметь, мельгаст молиця валтнэнь марто сёрмадовить вейсэ.

6.Бути поладовиця валтнэстэ кона-бути неень шкань кельсэнть ськамонзо

–лия валтомо кортамсто тевс а нолдави. Невтемга:

кирда: ламонькирда, кавтонькирда, котокирда, котокирдаз, котокирдазь кадкс: кадкспуло

7. Бути вейсэндявиця валтнэстэ конаяк неень шкань эрзятненень а чарькодеви. Невтемга:

казаньдомилка < казань (сеянь) + домилка (омбоце пельксэнть смустезэ а содави);

какжаля < какж + аля (васенце пельксэнть смустезэ а содави); пиненьбапст < пинень + бапст (омбоце пельксэнть смустезэ а содави).

8. Бути неень шкань кельсэ формась а чарькодеви. Невтемга, песчувто, пешчувто валтнэнь васенце пельксэсь – пе валонть иллативень формазо. Ялате-







ке сон омбоце валонть марто сёрмадови вейсэ, секс мекс смустезэ ламо эрзянень аволь допрок чарькодеви.

9. Сень лангс апак вано, кодамо васенце пельксэнть структуразо, сонзэ марто вейсэ сёрмадовить истят валтнэ, кода нал, пес, пель, пуло (зярдо сынь невтить вейс пурнамонь смусть), пря (бути невти аволь ломанень, аволь ракшань пря), ланго, пе. Эрзянь кельденть неень шкань наукась лови неть валтнэнь аффиксоидэкс (Эрзянь кель. Морфемика, валонь теевема ды морфология. – Саранск, 2000. – 46-48 с.). Секскак, паряк, сынст вельде теезь валтнэнь те валксонть эйсэ максомскак эзь эряво. Ялатеке сёрмадомсто вастовиця кавтолдоматне ды ильведевкстнэ арасть сынст тезэнь совавтомань тувталокс. Невтемга:

	лисьмаланго
	кевнал
	ярсамопель
	кельпря

	видемаланго
	карькспе
	килейпуло
	нешкепря



10. Бути вейсэндявиця валтнэсэ теевсть гайтень полавтомат. Невтемга:





цюройчувто < сюров чувто парайде < паро эйде пенерьва < пень урьва




мазозяз < мазый озяз калмазырь < калмо азырь/азор Инерка < ине эрьке






Вейсэндязь валонть юронзо сёрмадовить башка истямо тувталонь улезь.

1. Бути васенце пельксэсь – суффикс марто прявт лем. Невтемга:

	 
	авака левкс
	вень седей
	 
	визькс чама

	 
	боровонь пей
	калонь ловсо
	пешкс гуй

	2.
	Бути васенце пельксэсь – прилагательной. Невтемга:

	 
	ашо нупонь
	маней курго
	пиже чельке

	 
	лембе кем
	ожо баляга
	 
	сэнь баяга

	3.
	Бути васенце пельксэсь – ловома лем (числительной). Невтемга:

	 
	колмо пильге
	 
	ниле чинь
	 

	 
	колмо пильгсэ
	 
	вете иень
	 

	4. Бути васенце
	пельксэсь – причастия
	(сетнеде
	башка, конат теевить

	-и/-ы суффиксэнть вельде). Невтемга:
	 
	 
	 

	кевердезь кем
	пувамо почка
	каянь эйкакш
	пупиця тветка

	показь каркс
	киштема моро
	киштинь кудо
	керявт тикше










Колмо юронь валтнэнь сёрмадомаст

Колмо юронь валтнэнь сёрмадомсто тевс нолдавить сеть лувтне, конатнень вельде сёрмадовить кавто юронсетне, секскак эряви бажамс колмо юрсто аштиця валтнэнь явомс кавто пельксэв. Весе юртнэнь вейсэ сёрмадомась теи пек кувака валт, мезесь стакалгавты ловноманть ды чарькодемантькак.

Юртнэнь кавтов явомсто мельсэ эряви кирдемс сень: седе сеедьстэ васень кавто юртнэ педявтовить вейс, колмоцесь кадови ськамонзо. Тенень тувталось истямо: сеедьстэ васенце кавто юртнэ эсест тевест коряс молить определения ёнов. Юртнэнь явомадо мейле вейсэндязь валтнэнь эряви сёрмадомс истя, кода сёрмадовить кавто юронсетне.

Колмо юронь валтнэ сёрмадомаст коряс теить зярыя кужот.

1. Васень кавто юртнэ сёрмадовить вейсэ, колмоцесь – башка. Тей кандовить сеть валтнэ, конатнень пельксэст истят.

а) Весе пелькстнэ – суффикстэме прявт лемть. Невтемга: овто – умарь – чувто. Сёрмадомань лувтнень коряс колмонест пелькстнэ парсте поладовить вейс. Содазь, истямо сёрмадомась теи кувака вал. Секскак юртнэнь эряви явомс кавтов: прявтокс валось тесэ чувто, икелензэ аштицятне вейсэндявить сму- стест-тевест коряс овтоумарь пельксэс. Весе валонть сёрмадомазо истямо: овтоумарь чувто. Те лувонть вельде сёрмадовить, невтемга, неть валтнэяк:

	ёндол кель
	галаумарь тикше

	каткалапа тветка
	кедьнимиляв левкс

	калэрьге тикше
	пизёллопа тикше



б) Васень пельксэсь – суффикстэме прявт лем эль лия вал, кона содавикс тувтал вельде мельганзо молиця валонть марто сёрмадови вейсэ, омбоцесь – суффикс марто вал. Невтемга: вирь – авань – черь. Омбоце ды колмоце валтнэ а поладовить вейс, секс мекс омбоцесэнть ули суффикс. Чарькодеви, черь валось сёрмадови башка. Вирь ды авань валтнэ структураст коряскак, смустест-тевест коряскак маштовить сёрмадомс вейсэ. Вейсэндязь валось сёрмадови истя: вирьавань черь. Невтемга, истя сёрмадовить неть валтнэяк:

	бояравань пилекс
	кучткиява молиця
	сельмекаямо тарка

	кудоконянь паця
	судоваряв нардамо
	сэрьлажамо вайгель



в) Омбоце юрось – аффиксоид ёнов молиця вал. Вере максозь аффиксоид ёнов молиця валтнэ поладовить икелест аштиця эрьва кодамо структурань валс: кода суффикстэмес, истя суффикс мартоскак.







Невтемга:

	ашопря нартемкс
	керьпе ведь

	ожопря цеця
	керьпе лутко



2. Омбоце ды колмоце юртнэ сёрмадовить вейсэ, васенцесь – башка.

Истя сёрмадовить сеть валтнэ, конатнень васенце пельксэсь вере ёвтазь тувталтнэнь коряс мельганзо молицянть эйстэ сёрмадови башка; омбоце валось секеть тувталтнэнь вельде колмоценть марто сёрмадови вейсэ.

Невтемга: авака – ривезь – левкс. Сёрмадома лувтнень коряс авака ды ривезь валтнэ сёрмадовить башка, секс мекс васенцесэнть ули суффикс; ривезь ды левкс валтнэ кода структураст коряс, истя смустест-тевест коряскак маштовить сёрмадомс вейсэ. Весе составной лемесь сёрмадови кавтов явозь: авака ривезь-

левкс.

Те лувонть коряс, невтемга, сёрмадовить неть валтнэяк:

	авака вирьсараз
	вишка пиципалакс

	бабань пиципалакс
	петнав карвопанго

	икельга пацяпанкс
	ашо дуракпанго



3. Весе юртнэ сёрмадовить вейсэ.

Весе юртнэ сёрмадовить вейсэ истямо тувталонь улезь:

а) юртнэсэ улить гайтень полавтомат, слогонь ёртомат. Невтемга:

одирьва

б) васенце кавто юртнэ содавикс тувталонь коряс вейсэндить, колмоце юрось – аффиксоид ёнов молиця вал. Невтемга:

	калькуропря
	кедькопорьланго

	кудыкелькспря
	пельвайгельпе

	кемгавтовонькирда
	пиципалакспуло



4. Весе юртнэ сёрмадовить башка. Те эри сестэ:

а) зярдо валонть васень кавто пельксэнзэ – суффикс марто валт. Саемга:

	ёзнэнь пупамо тикше
	верень лоткавтыця тикше

	пазонь чавома чувто
	пильгень шлямо тикше



б) зярдо васенце пельксэсь – прилагательной, омбоцесь – суффикс марто






	вал. Невтемга:
	 

	од авань лопа
	од эйдень ал

	в) зярдо васень юрось – ловома лем, ом-

	боцесь – суффикс марто вал.
	 

	Невтемга:
	 

	кавто лопань тикше
	колмо лопань тикше

	котова таргань панар
	сисем прясо гуй



г) зярдо омбоце юрось – валмельгакс. Невтемга: пря марто суркс

д) зярдо валтнэ а педявтовить вейс эсест смустест-тевест коряс.

Меельце тувталонть муемазо, паряк, сехте стака, секскак ванносынек сонзэ башка.

Невтемга: верень – поти – тикше. Смустест-тевест коряс неть валтнэ кавтов явовить истя: верень+ поти – тикше. Неяви, бути арась меленек теемс кувака вал, тикше пельксэнть икелензэ аштицятнень эйстэ эряви сёрмадомс башка; верень ды поти пелькстнэ тевест коряс кандовить вейс, сёрмадомсто а педявтовить, секс мекс васенцесэнть ули суффикс. Весе валось сёрмадови колмов явозь: верень поти тикше. Истя сёрмадовить, невтемга:

	верьгизэнь пови киска
	ёзнэнь пупамо тикше

	модань кепеди панго
	верень лоткавтыця тикше



Ёзнэнь – кель – тикше. Неть юртнэ кавтов явовить истя: ёзнэнь + кель – тикше. Неяви, тикше валось сёрмадови башка; ёзнэнь ды кель тевест коряс валовить вейс, сёрмадомсто а педявтовить. Весе валось эряви сёрмадомс колмов явозь: ёзнэнь кель тикше. Истя сёрмадовить, невтемга, неть валтнэяк:

	кискань кель лопа
	каткань репс тветка

	галань умарь тикше
	ведень явома тарка



Ниле юронь валт

Истят валтнэде аволь пек ламо. Сынст сёрмадомстояк эряви нежедемс кавто юронь валтнэнь сёрмадома лувтнень лангс.

Невтемга: од – авань – чама – лопа. Юртнэ кавтов явовить истя: од+ авань+ чама – лопа. Неяви, меельце юронть эряви сёрмадомс башка. Икелензэ аштиця колмо валтнэяк сёрмадомсто а педявтовить, секс весе составной валось сёрмадови нилев явозь: од авань чама лопа.

Тантей – чине – галань – цеця. Кавтов явозь неть юртнэ теить истят






пелькст: тантей + чине ды галань + цеця. Неяви, кавонест пелькстнэс совиця валтнэ сёрмадомсто вейс а педявтовить. Весе валось сёрмадови нилев явозь:

тантей чине галань цеця.

* * *

Вере максозь сёрмадомань лувтнень тевс нолдамсто вастовить эрьва кодат стакачить. Лиясто колмо юртнэстэ омбоцесь парсте кандови кода васенце юронтень, истя колмоцентеньгак. Невтемга, кудо – юрт – ава, пакся – азор – ава юртнэ кавтов явовить

истяяк: кудоюрт – ава, паксяазор – ава, истяяк: кудо – юртава, пакся – азорава.

Кона явоманть ловомс видекс, кода валтнэнь сёрмадомс? Омбоце явомась маряви седе видекс, секс мекс сонзэ вельде лангс ливтевить юртава ды азорава вейсэндязь валтнэ, конат тесэ теить прявтокс тев. Секс неть валтнэнь паро сёр-

мадомс истя: кудо юртава, пакся азорава.

Вастовить кавто юронь валт, конатнестэ вейкесь лувонь коряс сёрмадови лия вал марто вейсэ, омбоцесь – башка. Вейсэндязь валонть сёрмадомсто изни се пельксэсь, кона сёрмадови педявтозь. Тей кандовить, невтемга, истят валт, кода:

	ашопря
	икелепеле

	ожопря
	икелепелькс



Мезе, мезть валтнэ икелест аштиця валтнэнень поладовить тешкс вельде:

кудонек – мезнек, оршамопельть – мезть.

Вастовить коень (традициянь) коряс сёрмадоматкак. Истя, вейсэ сёрмадовить зярыя вейсэндязь валонь пелькстнэ, конатнестэ васенцесь прядови суффикссэ. Невтемга:

	васоньпеельть
	ниленьгемень
	вейксэньгемень

	чиньчарамо
	кавксоньгемень
	цёканьзюро



Те валкссонть гайтень невтемасо улить башка ёнкст.

Сынь истят:

1) вейсэндязь валонь пелькстнэнь ютксо гайгемань коряс икельде молиця ассимиляциясь а невтеви, лиякс меремс, те таркасонть тевс нолдави сёрмадомань морфологиянь лувось. Невтемга:

	вирьсараз
	кальпуло
	кедьпе
	васонькоморо

	пейсывель
	инзейпуло
	розьпря
	ведьтол шка












Валксонь сёрмадыцятне арсить: морфологиянь лувонть вельде сёрмадомась вансты валтнэнь неевтест ды шождалгавты сынст чарькодемаст.

Коень коряс (ассимилициянь невтезь) сёрмадовить ловома лемтне ды лия кортамо пельксэнь зярыя валт.

	Невтемга:
	 
	 
	 

	кемгавтово
	кемготово
	кемгавксово
	ёндол

	кемголмово
	кемзисемге
	колоньгемень
	чиньзельть



2) ванстови васенце валонть песэ тешксэсь (буквась), кона невти пень согласноенть чевтечинзэ. Невтемга:

	сэдьалкс
	верьорво
	кедьэзне

	ведьава
	ведьунжа
	кедьсеерь



3) бути васенце пельксэсь прядови калгодо согласнойсэ, омбоцесь ушодови и гайтьсэнть, меельцесь невтеви ы буквасонть. Невтемга:

коцтыкелькс кудыкелькс

* * *

Валксонть сёрмадыцянзо: Агафонова Н.А. (С, Ш букватне); Алёшкина Р.А. (П буквась); Гребнева А.М. (В, З букватне); Имайкина М.Д., Тихонова Т.М. (Б, Г, К букватне); Мосин М.В. (Е, Ё, М букватне); Рузанкин Н.И. (А, И, Л, О, У, Э, Ю, Я букватне); Харитонова А.М. (Д, Ж, Ф, Х, Ч, Щ букватне); Цыганкин Д.В. (Н, Ц букватне); Цыпкайкина В.П. (Р, Т букватне).

Валксонь теицятне а арсить: вере максозь лувтне маштовить эрьва кодамо валонь сёрмадомсто. Ялатеке сыненст маряви, сон лезды видестэ сёрмадомань валксонть теемстэ ды максы тувтал эрзянь келень вечкицятненень арсемс сень коряскак, кода седе вадрясто сёрмадомс эрзякс.

